
Gregorian:  Nema  odustajanja
od  otkrivanja  mreže  podrške
Ratku Mladiću

Vršilac dužnosti visokog predstavnika Raffi Gregorian izrazio
je punu podršku današnjoj zajedničkoj akciji EUFOR-a, NATO
snaga i Policije RS protiv bivšeg vojnog saradnika odbjeglog
optuženika Ratka Mladića i njegove mreže podrške.

“Puna saradnja sa Međunarodnim krivičnim tribunalom u Hagu je
neophodan  i  nezaobilazan  uslov  iz  Daytonskog  sporazuma  te
međunarodnih  i  domaćih  zakona”,  rekao  je  Gregorian.
“Međunarodna zajednica neće odustati od nastojanja da privede
Mladića pred lice pravde kako bi odgovarao za teške optužbe
protiv njega. Već predugo on predstavlja teret građanima ove
zemlje i Srbije. Došlo je vrijeme, već odavno, da taj teret
bude uklonjen. I dalje ćemo se fokusirati na pronalaženje i
neutraliziranje Mladićeve mreže podrške, kako bi pozvali na
odgovornost sve koji su ometali provođenje zakona i pomagali
mu da izbjegne pravdu”, zaključio je Gregorian.

